
Socialistas de Navarra parlamentu-taldeari atxikitako foru parlamentari Maite Esporrín Las Heras andreak idatziz erantzuteko galdera egin du (8-14/PES-119) Esako urtegiaren inguruan gertatu diren lur-mugimenduak direla-eta azterlan eta ebaluazio bat egiteko eskariari buruz. Hona Lehendakaritza, Justizia eta Barne kontseilariaren erantzuna:
Nafarroako Parlamentuak, bi mila eta hamahiruko apirilaren hogeita bostean hartutako erabakiaren bitartez, Ebroko Konfederazio Hidrografikoari zein Nafarroako Gobernuari honakoa eskatu zien: «…azterlan eta ebaluazio bat egitea, independentzia eta zorroztasun teknikoa ziurtatuta, Esako urtegiaren inguruan gertatzen ari diren lur-mugimenduei buruz, horien arrazoiei buruz eta Nafarroan eta Aragoin ukitutako herrietako etxebizitzetan, azpiegituretan eta lurretan gertatzen ari diren edo gerta litezkeen ondorio negatiboei buruz, bai eta inguruaren egonkortasuna ziurtatze aldera garatu beharreko konponbide teknikoei buruz ere». Horixe da galdera-egilearen intereseko gaia. Bada, azterlan hori egitea Estatuko Administrazio Orokorrari dagokio, Ebroko Konfederazio Hidrografikoaren bitartez.
Nafarroako Gobernuak behar diren lankidetza- eta koordinazio-harremanak dauzka Ebroko Konfederazio Hidrografikoarekin bakoitzaren eskumenak gauzatzearen esparruan, presa handitzeari dagokionez eta, oro har, Esako urtegiaren existentziari berez dagokion edo harekin lotuta dagoen jarduerari dagokionez.
Ondoren aipatzen dugun helbidean argitaratuta daude, 2013ko ekainetik, Ebroko Konfederazio Hidrografikoaren enkarguz egindako azterlan batzuk, horietako lau hilabete horretan izenpetuak –beraz, 2013ko martxoaren 21etik aurrerakoak, orduan hartu baitzuen Nafarroako Parlamentuak aipatutako erabakia–. Parlamentariak galderaren bidez erakutsi duen interesari erantzun diezaiokete txosten horiek.
www.chebro.es/contenido.visualizar.do?idContenido=34337&idMenu=4320.
Informazioan, honako dokumentuak sartzen dira:
· "Urtegiaren segurtasunari buruzko txostena" Ingenieria del Suelo, S.A. enpresari enkargatua. Bide, Ubide eta Portuetako ingeniari eta Madrilgo Unibertsitate Politeknikoko katedradun Antonio Soriano Peñak izenpetuta dago eta 2013ko martxokoa da.
· "Esako presaren eskuin mazelaren analisi geomorfologikoa", Zaragozako Unibertsitateko Kanpoko Geodinamikako katedradun Francisco Gutiérrez Santolallak izenpetuta dago eta 2013ko ekainekoa da.
· "Esako Urtegiko itxierako eskuin mazelaren egonkortasun baldintzen ebaluazioa", Prospección y Geotecnia, S.L. enpresak egina eta honakoek izenpetua: geologo eta ingeniaritza geologikoaren arloan master J. Ángel Rodríguez Franco jauna; geologo Esther Lobo Gómez andrea; eta Geologian doktore, ingeniari geologo eta Madrilgo Universidad Complutenseko Ingeniaritza Geologikoko katedradun Luis González de Vallejo jauna. 2013ko ekainekoa da.
· "Esako urtegiaren eskuin mazelan eragiten duen ezegonkortasunaren mekanismorako eredu geologikoa eta identifikazioa", Kataluniako Unibertsitate Politeknikoko Lurraren Ingeniaritza, Kartografia eta Geofisika Sailak egina eta Lurraren Ingeniaritzako katedradun Jordi Corominas jaunak izenpetua. 2013ko ekainekoa da.
· "Esako urtegiko eskuin mazelaren egonkortasunari buruzko azterlana", TYPSAk egin eta honakoek izenpetu dutena: Zientzia Geologikoetan lizentziadun Álvaro Barrero Díaz jauna; ingeniari geologo Alexandre Plaza Cartal jauna; Zientzia Geologikoetako lizentziadun Patricia Bardavio Domínguez andrea; Bide, Ubide eta Portuetako ingeniari Miguel Troncoso Gómez jauna, eta Bide, Ubide eta Portuetako ingeniari Pedro Ramírez Rodríguez jauna. 2013ko ekainekoa da.
Era berean, Nafarroako Gobernuak, 2013ko ekainaren hasieratik, Esako urtegiko eskuin mazelaren lerraduren bilakaerari buruzko informazioa argitaratzen du, honako helbidean:
http://www.navarra.es/home_es/Gobierno+de+Navarra/Organigrama/Los+departamentos/Presidencia+justicia+e+interior/Publicaciones/Publicaciones+propias/Interior/Yesa.htm
Hori jakinarazten dizut Legebiltzarreko Erregelamenduaren 194. artikuluan eta hurrengoetan xedatutakoa betetzeko.

